
FRAMKVÆMDASTJÓRN EVRÓPUSAMBANDSINS 
HEFUR,

með hliðsjón af sáttmálanum um starfshætti Evrópusam-
bandsins,

með hliðsjón af reglugerð Evrópuþingsins og ráðsins (EB) 
nr. 1338/2008 frá 16. desember 2008 um hagskýrslur 
Bandalagsins um lýðheilsu og heilbrigði og öryggi á 
vinnustað(1), einkum 1. mgr. 9. gr.,

og að teknu tilliti til eftirfarandi:

1) Með reglugerð (EB) nr. 1338/2008 er settur sameiginlegur 
rammi fyrir kerfisbundna hagskýrslugerð í Evrópu um
lýðheilsu og heilbrigði og öryggi á vinnustað.

2) Samkvæmt 1. mgr. 9. gr. reglugerðar (EB) nr. 1338/2008
eru framkvæmdarráðstafanir nauðsynlegar til að tilgreina
gögn og lýsigögn sem veita skal um heilbrigðisástand,
mótandi þætti heilsufars og heilbrigðisþjónustu sem
fellur undir I. viðauka við þá reglugerð og til að ákveða
viðmiðunartímabilin og tíðni afhendinga á þessum
gögnum.

3) Gögn þessi mynda tölfræðilegt safn lágmarksgagna sem
ætti að auðvelda eftirlit með heilbrigðisáætlunum og
-stefnumálum Sambandsins um félagslega aðlögun og
félagslega vernd, heilsufarslegan ójöfnuð og heilbrigða
öldrun.

4) Trúnaðargögn sem aðildarríki senda framkvæmdastjórninni 
(Hagstofu Evrópusambandsins) skulu meðhöndluð í
samræmi við meginreglu um trúnaðarkvaðir í hagskýrslum, 
eins og mælt er fyrir um í reglugerð Evrópuþingsins og
ráðsins (EB) nr. 223/2009 frá 11. mars 2009 um evrópskar 
hagskýrslur(2) og í reglugerð Evrópuþingsins og ráðsins
(EB) nr. 45/2001 frá 18. desember 2000 um vernd
einstaklinga í tengslum við vinnslu persónuupplýsinga,
sem stofnanir og aðilar Bandalagsins hafa unnið, og um
frjálsa miðlun slíkra upplýsinga(3).

5) Kostnaðar- og ábatagreining hefur farið fram og
verið metin í samræmi við 6. gr. reglugerðar (EB)
nr. 1338/2008. Komið hefur í ljós að líklega mun

(*)  Þessi EB-gerð birtist í Stjtíð. ESB L 47, 20.2.2013, bls. 20. Hennar var getið 
í ákvörðun sameiginlegu EES-nefndarinnar nr. 144/2014 frá 27. júní 2014 
um breytingu á XXI. viðauka (Hagskýrslugerð) við EES-samninginn, bíður 
birtingar.

(1) Stjtíð. ESB L 354, 31.12.2008, bls. 70.
(2) Stjtíð. ESB L 87, 31.3.2009, bls. 164.
(3) Stjtíð. EB L 8, 12.1.2001, bls. 1.

aðgengileiki að samanburðarhæfum gögnum innan 
alls Evrópusambandsins verða til mikils ávinnings 
fyrir heilbrigðis- og félagsmálastefnuákvarðanir og í 
vísindaskyni, með því að nota sameiginleg verkfæri 
sem auðvelda gagnasamræmi þvert á lönd, jafnvel þó 
að tengdur kostnaður geti verið breytilegur með hliðsjón 
af stigi samþættingar umbeðinna breyta og aðferðafræði 
innan fyrirliggjandi landsbundinna kannana.

6) Ráðstafanirnar, sem kveðið er á um í þessari reglugerð,
eru í samræmi við álit nefndarinnar um evrópska
hagskýrslukerfið,

SAMÞYKKT REGLUGERÐ ÞESSA:

1. gr.

Gildissvið

Evrópskar hagskýrslur, sem byggðar eru á evrópsku 
viðtalskönnuninni um heilbrigði (e. European Health Interview 
Survey (EHIS), skulu varða heilbrigðisstöðu, heilbrigðisþjónustu 
og mótandi þætti heilsufars, einnig félagslýðfræðileg einkenni 
íbúa 15 ára og eldri.

2. gr.

Skilgreiningar

Í þessari reglugerð er merking eftirfarandi hugtaka sem hér 
segir:

1. „Heimili“ (e. household): einstaklingur sem býr einn
eða hópur fólks sem býr saman í sama einkahúsnæði
og deilir útgjöldum, þ.m.t. að leggja sameiginlega til
grunnframfærslu; skilgreining þessi nær ekki yfir
stofnanaheimili eins og sjúkrahús, umönnunar- eða
hjúkrunarheimili, fangelsi, herbúðir, trúarlegar stofnanir,
gistiheimili með matsölu eða farfuglaheimili.

2. „Föst búseta“ (e. usual residence): sá staður þar sem
einstaklingur ver venjulega daglegum hvíldartíma sínum,
án tillits til tímabundinna fjarvista vegna tómstunda, leyfa,
heimsókna til vina og ættingja, viðskipta, læknismeðferðar
eða trúarlegra pílagrímsferða, eða, í vanskilum, staðurinn
þar sem aðili hefur lögheimili eða skráða búsetu.

Aðeins eftirfarandi aðilar skulu teljast hafa fasta búsetu á 
viðkomandi landsvæði:

a) þeir sem átt hafa fasta búsetu á sama stað samfellt í það
minnsta í 12 mánuði fyrir viðmiðunardagsetningu eða

REGLUGERÐ FRAMKVÆMDASTJÓRNARINNAR (ESB) nr. 141/2013

frá 19. febrúar 2013

Bandalagsins um lýðheilsu og heilbrigði og öryggi á vinnustað, að því er varðar hagskýrslur sem 

b)  þeir sem hafa flutt á fastan búsetustað sinn á undan-
gengnum 12 mánuðum fyrir viðmiðunardag setningu 
með þá fyrirætlan að búa þar í eitt ár hið minnsta.

 Ef ekki er unnt að staðfesta þær aðstæður sem um getur í 
a- eða b-lið, skal „föst búseta“ merkja þann stað þar sem 
aðili hefur lögheimili eða skráða búsetu.

3. „Einstaklingsbundin gögn“ (e. microdata) : ósamanlagðar 
athuganir eða mælingar á eiginleikum einstakra eininga.

4. „Lýsigögn“ (e. metadata) : gögn sem skilgreina og lýsa 
öðrum gögnum, ásamt tölfræðilegum viðskiptaferlum.

3. gr.

Nauðsynleg gögn

1.  Sérhvert aðildarríki skal veita framkvæmdastjórninni 
(Hagstofu Evrópusambandsins) einstaklingsbundnu gögnin 
sem sett eru fram í I. viðauka.

2.  Þessi einstaklingsbundnu gögn skulu grundvallast á 
líkindaúrtaki sem er dæmigert fyrir hvert land.

3.  Framkvæmdastjórnin (Hagstofa Evrópubandalaganna) 
skal, í nánu samráði við aðildarríkin, leggja til aðferðafræðilegar 
og hagnýtar ráðleggingar og viðmiðunarreglur um úrtaksgerð 
og framkvæmd könnunarinnar í „Handbók um evrópska 
viðtalskönnun um heilbrigði“, þ.m.t. fyrirmyndarspurningalista, 
með það fyrir augum að auka samræmingu milli landa í 
niðurstöðum könnunarinnar.

4.  Lágmarksstærð raunúrtaks, reiknað út frá forsendu 
einfalds slembiúrtaks, er sett fram í II. viðauka. Vægisstuðull 
skal reiknaður svo að tekið sé tillit til vallíkinda einingarinnar, 
brottfalls og, eftir því sem við á, til að laga úrtakið að ytri 
gögnum í tengslum við dreifingu einstaklinga í markþýðinu.

5.  Smærri hlutar innlenda yfirráðasvæðisins, sem nema 
ekki meira en 2% af innlendu þýði viðkomandi aðildarríkja 
og innlendra yfirráðasvæða sem eru skráð í III. viðauka, eru 
undanþegnir.

4. gr.

Viðmiðunarár og -þýði

1.  Viðmiðunarárin skulu vera 2013, 2014 og 2015.

2.  Viðmiðunarþýðið skal vera einstaklingar 15 ára og eldri á 
einkaheimilum og vera búsettir á yfirráðasvæði hlutaðeigandi 
aðildarríkis þegar gagnasöfnunin fer fram.

3.  Söfnun gagna skal dreifast yfir a.m.k. þrjá mánuði, 
þ.m.t. að lágmarki yfir einn mánuð haustárstíðarinnar 
(september–desember).

5. gr.

Tilvísunarlýsigögn

1.  Gæðatengd tilvísunarlýsigögn skulu veitt samkvæmt 
staðli evrópska hagskýrslukerfisins sem framkvæmdastjórnin 
(Hagstofa Evrópusambandsins) tilgreinir og í samráði við 
aðildarríkin.

2.  Aðildarríki skulu útvega framkvæmdastjórninni 
(Hagstofu Evrópusambandsins) þessi lýsigögn, eigi síðar 
en tveimur mánuðum eftir sendingu einstaklingsbundnu 
gagnanna.

6. gr.

Útvegun einstaklingsbundinna gagna og 
tilvísunarlýsigagna fyrir framkvæmdastjórnina (Hagstofu 

Evrópusambandsins)

1.  Aðildarríki skulu útvega fullgerð, fullgilt og metin 
einstaklingsbundin gögn og gæðatengd tilvísunarlýsigögn 
sem krafist er í þessari reglugerð í samræmi við skiptistaðal 
sem framkvæmdastjórnin (Hagstofa Evrópusambandsins) 
tilgreinir. Veita skal einstaklingsbundin gögn og gæðatengd 
tilvísunargögn með því að nota miðlæga gagnagrunnsþjónustu.

2.  Einstaklingsbundnu gögnin skulu gerð tiltæk hið síðasta 
30. september 2015 eða níu mánuðum eftir lok landsbundins 
gagnasöfnunartímabils í tilvikum þar sem könnunin er 
framkvæmd eftir desember 2014.

7. gr.

Gildistaka

Reglugerð þessi öðlast gildi á tuttugasta degi eftir að hún birtist 
í Stjórnartíðindum Evrópusambandsins.

Reglugerð þessi er bindandi í heild sinni og gildir í öllum aðildarríkjunum án frekari lögfestingar.

Gjört í Brussel 19. febrúar 2013.

 Fyrir hönd framkvæmdastjórnarinnar,

 forseti.

 José Manuel BARROSO

__________

II. VIÐAUKI

Hámarksstærð úrtaks sem ná verður

Einstaklingar 15 ára og eldri sem viðtal er tekið við

Aðildarríki ESB

Belgía 6 500

Búlgaría 5 920

Tékkland 6 510

Danmörk 5 350

Þýskaland 15 260

Eistland 4 270

Írland 5 057

Grikkland 6 667

Spánn 11 620

Frakkland 13 110

Ítalía 13 180

Kýpur 4 095

Lettland 4 555

Litháen 4 850

Lúxemborg 4 000

Ungverjaland 6 410

Malta 3 975

Holland 7 515

Austurríki 6 050

Pólland 10 690

Portúgal 6 515

Rúmenía 8 420

Slóvenía 4 486

Slóvakía 5 370

Finnland 5 330

Svíþjóð 6 200

Bretland 13 085

Heildarfjöldi í aðildarríkjum ESB 194 990

Sviss 5 900

Ísland 3 940

Noregur 5 170

Heildarfjöldi, þ.m.t. Sviss, Ísland og Noregur 210 000

III. VIÐAUKI

Landssvæði sem eru undanskilin í könnuninni

Land Landssvæði

Frakkland Frönsk umdæmi og yfirráðasvæði handan hafsins

Kýpur Svæði sem lúta ekki stjórn ríkisstjórnar

Holland Karíbaeyjar (Bonaire, Sankti Estatíusey og Saba), Vestur-frísnesku 
eyjarnar að frátalinni Texel-eyju

Írland Allar eyjar undan ströndum landsins, að frátöldum eyjunum Achill, Bull, 
Cruit, Gorumna, Inishnee, Lettermore, Lettermullan og Valentia

Bretland Skotland norðan við Kaledóníuskurðinn, Scilly-eyjarnar


